Supliches por Capiun
Signur, nosc Dî, te nes inviëies te chisc caranta dis dan Pasca da fá penitënza y da dé ota. 
Al 'invocaziun "Oh Dî, che t'os la salvëza de to popul" 
respognunse: "Sálvesse por tüa misericordia!"
1. Signur, deuresse a tüa salvëza che te nes lasces sintí tres danü
ti sacramënc dl bato, dla confesciun y tl pordonn di piciá, tla scincunda de to Spirit Sant, 
tla grazia dl matrimone y tl'indunanza dla comunité tl'eucaristia. 
(chît) Oh Dî, che t'os la salvëza de to popul -  Sálvesse por tüa misericordia!
2. Le cënder söla frunt nes insëgnes da odëi ite ch'i sun tües creatöres, tü fis y tües fies. 
Signur, ais compasciun cun la deblëza de nosc corp
y cun la deblëza de nosta orenté da fá dl bëgn. (chît) 
Oh Dî, che t'os la salvëza de to popul -  Sálvesse por tüa misericordia!
3. Scinchi al monn la pesc y fá che i regnanc di popui zedes da arjigné ermes por la vera.  (chît) Oh Dî, che t'os la salvëza de to popul -  Sálvesse por tüa misericordia!
4. I periun por la jënt dl'Ucraina y dla Ruscia che patësc por les crudeltés dla vera. (chît) 
Oh Dî, che t'os la salvëza de to popul -  Sálvesse por tüa misericordia!
5. I periun por les popolaziuns martorjades dal tremoroz tla Turchia y tla Siria
y deura nüsc cörs y nostes mans da sporje aiüt.  (chît) 
Oh Dî, che t'os la salvëza de to popul -  Sálvesse por tüa misericordia!
6. I periun por chi che patësc te nosta comunité por maratia, depresciuns, meseria y surité.
Signur, fá fora de nos testemoni de tüa buna noela 
y dëidesse da ester portadus de speranza, ligrëza y aiüt olach'al é debojëgn
(chît) Oh Dî, che t'os la salvëza de to popul -  Sálvesse por tüa misericordia!
4. Condüj nüsc defunc y le gran numer de vitimes dles veres y dles catastrofes
tla ligrëza dla ressoreziun y dái speranza y confort a chi che plüra.  (chît) 
Oh Dî, che t'os la salvëza de to popul -  Sálvesse por tüa misericordia!
Bel Dî, acompagnëiesse por le tru dla redenziun adincuntra a Pasca, ti jon do a Gejú Crist 
to Fi, tla forza dl Spirit Sant. Amen.
ACLAMAZIUNS - KYRIE
Prou: 
I sun stá surc y ne ti un nia metü averda a tüa cherdada, 

da sorví sciöche Gejú á sorví, da orëi bun sciöche ël á orü bun. 
Cor/comunité: Kyrie eleison/Signur, pieté de nos.
Prou: 
I ne s'un nia daurí a to Spirit Sant, che nes ó dé la forza da sté ite te tüa comunité

y da costruí to rëgn de amur y de pesc.
Cor/comunité: Christe eleison/Crist, pieté de nos.
Prou: 
I confessun y dun pro nosta pücia crëta te to aiüt, nosta fraidité tla oraziun,

nosta mancianza de amur defrunt a nosc proscim.
Cor/comunité: Kyrie eleison/Signur, pieté de nos.
